
रक्षा विभाग
राज्य सभा
तारांकित प्रश्न संख्या 138
01 जनवरी, 2018 को उत्तर के लिए
सशस्त्र सेनाओं के कर्मियों के लिए खाद्य राशन पर व्यय होने वाली धनराशि
*138. प्रो. एम.वी. राजीव गौडा :

क्या रक्षा मंत्री यह बताने की कृपा करेंगे कि :
(क)
सशस्त्र सेनाओं के कर्मियों के खाद्य राशन पर और शांति क्षेत्रों में तैनात कर्मियों पर गत तीन वर्षों में वर्ष-वार कुल कितनी धनराशि व्यय की गई है;

 
(ख)
सेना के अधिकारियों हेतु राशन के लिए दैनिक नकद भत्ते के रूप में छियानवे रुपए तीन पैसे के आंकड़े पर पहुंचने के लिए क्या पद्धति अपनाई गई है; 

(ग)
क्या सरकार ने संपर्क सुविधाओं से वंचित छावनियों में रह रहे अधिकारियों द्वारा राशन खरीदने के लिए बाजारों तक उनकी पहुंच को बढ़ाए जाने के लिए कोई कदम उठाए हैं;
(घ)
यदि हां, तो तत्संबंधी ब्यौरा क्या है; और
(ङ)
यदि नहीं, तो इसके क्या कारण हैं?
 
उत्तर
रक्षा मंत्री (श्रीमती निर्मला सीतारमण)
(क) से (ङ) :  एक विवरण सभा पटल पर रखा जाता है।
सशस्त्र सेनाओं के कर्मियों के लिए खाद्य राशन पर व्यय होने वाली धनराशि के बारे में राज्य सभा में दिनांक 01 जनवरी 2018 को उत्तर दिए जाने के लिए तारांकित प्रश्न संख्या 138 के भाग (क) से (ङ) के उत्तर में उल्लिखित विवरण

(1)  :
पिछले तीन वर्षों में भारतीय सेना द्वारा अधिप्राप्त किए गए खाद्य राशनों पर व्यय का ब्यौरा निम्नलिखित है:-

	वर्ष
	कुल व्यय
(करोड़ भारतीय रुपए में)

	2014-15
	3723.21

	2015-16
	4045.38

	2016-17
	4380.86


शांति स्टेशनों के लिए व्यय का ब्यौरा अलग से नहीं रखा जाता है। 
(ख) :
रक्षा सेनाओं में राशन मनी भत्ते की दर को ऊपर बताई गई 96.03/-रु. की राशि के बजाए विभिन्न राशन मदों अर्थात खाद्य वस्तुओं, ईंधन तथा विनिर्माण उत्पादों के डब्ल्यूपीआई (थोक मूल्य सूचकांक) में वृद्धि की प्रतिशतता के आधार पर वित्तीय वर्ष 2015-16 में बढ़ाकर 97.85/-रु. प्रतिदिन किया गया है।
(ग) से (ङ) :
रक्षा सेनाओं के कार्मिक शांति क्षेत्रों में राशनों की खरीद के लिए छावनी/सिविल बाजार का इस्तेमाल करते हैं।
*****

